EM

CYNULLIAD CENEDLAETHOL CYMRU

OFFERYNNAU STATUDOL

2003 Rhif (Cy.)
ADDYSG, CYMRU

Gorchymyn Addysg (Cyrff sy’n
Cael eu Cydnabod) (Cymru) 2003

NODYN ESBONIADOL
(Nid yw'r nodyn hwn yn rhan o'r Gorchymyn)

Mae’r Gorchymyn hwn yn rhestru’r holl gyrff hynny
sydd, yn nhyb Cynulliad Cenedlaethol Cymru, yn gyrff
sy’n cael eu cydnabod o fewn adran 214(2)(a) neu (b)
o Ddeddf Diwygio Addysg 1988.  Prifysgolion,
colegau neu gyrff eraill yw’r rhain sydd wedi cael eu
hawdurdodi gan Siarter Brenhinol neu gan Ddeddf
Seneddol neu oddi tani, i roi graddau, neu gyrff sydd
wedi cael caniatad am y tro gan y cyrff hyn i weithredu
ar eu rhan wrth roi graddau. Nid yw gwobr a roddir
gan y fath gyrff yn wobr o’r math y cyfeirir ati yn
adran 214(1), sy’n ei gwneud yn dramgwydd i unrthyw
un roi, cynnig i roi, neu gyhoeddi gwahoddiad mewn
perthynas 4 graddau a gwobrwyon nad ydynt yn cael
eu cydnabod.

Mae’r Gorchymyn hwn yn diweddaru ac yn disodli’r
rhestr o gyrff sy’n ymddangos yng Ngorchymyn
Addysg (Cyrff sy'n Cael eu Cydnabod) (Cymru)
2002, sy’n cael ei ddiddymu. Mae’n cynnwys nifer o
sefydliadau sydd wedi cael eu hawdurdodi i roi
graddau o dan adran 76 o Ddeddf Addysg Bellach ac
Uwch 1992 (p.13) ac adran 48 o Ddeddf Addysg
Bellach ac Uwch (yr Alban) 1992 (p.37). Mae hefyd
yn cynnwys sefydliad Prifysgol Llundain y rhoddwyd
caniatdd iddo gan y Brifysgol i roi graddau Prifysgol
Llundain. Mae hefyd yn ymgorffori sefydliad newydd
sydd wedi ei greu trwy uno dau sefydliad a newid enw
dau sefydliad.

Mae Cynulliad Cenedlaethol Cymru, drwy arfer y
pwerau a roddwyd i’r Ysgrifennydd Gwladol gan
adran 216(1) o Ddeddf Diwygio Addysg 1988 (1) ac
sydd bellach wedi’u rhoi i Gynulliad Cenedlaethol
Cymru (2) drwy hyn yn gwneud y Gorchymyn
canlynol:

Enwi, cychwyn a chymhwyso

1.—(1) Enw’r Gorchymyn hwn yw Gorchymyn
Addysg (Cyrff sy’n Cael eu Cydnabod) (Cymru) 2003
a daw i rym ar 31 Rhagfyr 2003.

(2) Mae’r Gorchymyn hwn yn gymwys i Gymru yn
unig.
Cyrff sy’n cael eu hadnabod

2. Mae’r cyrff a bennir yn yr Atodlen i’r Gorchymyn
hwn wedi’u pennu fel cyrff sy’n gyrff sy’n cael eu
cydnabod, yn nhyb Cynulliad Cenedlaethol Cymru.

Diddymu

3. Mae Gorchymyn Addysg (Cyrff sy’n Cael eu
Cydnabod) (Cymru) 2002(3) yn cael ei ddiddymu..

Llofnodwyd ar ran Cynulliad Cenedlaethol Cymru o
dan adran 66(1) o Ddeddf Llywodraeth Cymru 1998(4)

1) 1988 p.40.

(2) Trosglwyddwyd swyddogaethau’r Ysgrifennydd Gwladol o dan yr
adran hon i Gynulliad Cenedlacthol Cymru gan Orchymyn
Cynulliad Cenedlaethol Cymru (Trosglwyddo Swyddogaethau)
1999 (0.S. 1999/672)

(3) 0.5.2002/1661(Cy.157)

(ch) 1998 p.38.

